
മാണിക്യം  –
തതോ  രാവണനീതായാഃ  സീതായാഃ  ശത്രുകര്ശനഃ  ।
ഇയേഷ  പദമന്വേഷ്ടും  ചാരണാചരിതേ  പഥി  ॥  1 ॥

മുത്യം  –
യസ്യ  ത്വേതാനി  ചത്വാരി  വാനരേംദ്ര  യഥാ  തവ  ।
സ്മൃതിര്മതിര്ധൃതിര്ദാക്ഷ്യം  സ  കര്മസു  ന  സീദതി  ॥
2 ॥

പ്രവാലം  –
അനിര്വേദഃ  ശ്രിയോ  മൂലം  അനിര്വേദഃ  പരം  സുഖമ്  ।
അനിര്വേദോ  ഹി  സതതം  സര്വാര്ഥേഷു  പ്രവര്തകഃ  ॥  3 ॥

മരകതം  –
നമോഽസ്തു  രാമായ  സലക്ഷ്മണായ
ദേവ്യൈ  ച  തസ്യൈ  ജനകാത്മജായൈ  ।
നമോഽസ്തു  രുദ്രേംദ്രയമാനിലേഭ്യഃ
നമോഽസ്തു  ചംദ്രാര്കമരുദ്ഗണേഭ്യഃ  ॥  4 ॥

പുഷ്യരാഗം  –
പ്രിയാന്ന  സംഭവേദ്ദുഃഖം  അപ്രിയാദധികം  ഭയമ്  ।
താഭ്യാം  ഹി  യേ  വിയുജ്യംതേ  നമസ്തേഷാം  മഹാത്മനാമ്  ॥
5 ॥

ഹീരകം  –
രാമഃ  കമലപത്രാക്ഷഃ  സര്വസത്ത്വമനോഹരഃ  ।
രൂപദാക്ഷിണ്യസംപന്നഃ  പ്രസൂതോ  ജനകാത്മജേ  ॥  6 ॥

ഇംദ്രനീലം  –
ജയത്യതിബലോ  രാമോ  ലക്ഷ്മണശ്ച  മഹാബലഃ  ।
രാജാ  ജയതി  സുഗ്രീവോ  രാഘവേണാഭിപാലിതഃ  ।
ദാസോഽഹം  കോസലേംദ്രസ്യ  രാമസ്യാക്ലിഷ്ടകര്മണഃ  ।
ഹനുമാന്  ശത്രുസൈന്യാനാം  നിഹംതാ  മാരുതാത്മജഃ  ॥  7 ॥

ഗോമേധികം  –
യദ്യസ്തി  പതിശുശ്രൂഷാ  യദ്യസ്തി  ചരിതം  തപഃ  ।
യദി  വാസ്ത്യേകപത്നീത്വം  ശീതോ  ഭവ  ഹനൂമതഃ  ॥  8 ॥



വൈഡൂര്യം  –
നിവൃത്തവനവാസം  തം  ത്വയാ  സാര്ധമരിംദമമ്  ।
അഭിഷിക്തമയോധ്യായാം  ക്ഷിപ്രം  ദ്രക്ഷ്യസി
രാഘവമ്  ॥  9 ॥

ഇതി  ശ്രീ  ആംജനേയ  നവരത്നമാലാ  സ്തോത്രമ്  ।

